
ICRC DI SABAH

ICRC menawarkan khidmat Pemulihan Pertalian Kekeluargaan kepada para tahanan, termasuk 
menghubungi ahli keluarga melalui telefon.

Polis dan pegawai ESSCOM terlibat di bengkel yang bertujuan bagi meningkatkan pemahaman 
tentang prinsip-prinsip kemanusiaan dan penguatkuasaan undang-undang berkaitan tugas polis.

Latihan asas pertolongan cemas kepada penduduk kampung

FAKTA & ANGKA 2016 

21
Mesej 
Palang Merah

pesanan 
lisan

38
panggilan 
telefon

119
untuk mengekalkan hubungan antara para tahanan dan    
saudara mereka

LATIHAN ASAS PERTOLONGAN CEMAS 
DAN KESIHATAN 
 

l Di dalam komuniti yang mempunyai akses yang terhad kepada 
penjagaan kesihatan, ICRC bersama sukarelawan PBSMM telah 
berkongsi pengetahuan tentang asas pertolongan cemas 
kepada penduduk kampung dan kanak-kanak dari kawasan 
pedalaman. Ini telah dijalankan dengan sokongan daripada 
pejabat kesihatan daerah.

l Tujuan sesi tersebut adalah untuk mengajar asas pertolongan 
cemas kepada penduduk kampung agar mereka dapat 
menggunakan kemahiran tersebut dalam keadaan kecemasan 
sesuai dengan keperluan dan sumber bahan yang terdapat di 
sekeliling mereka. Kemahiran tersebut membolehkan mereka 
memberi pertolongan cemas yang diperlukan sementara 
menunggu bantuan kesihatan tiba. 

KESIHATAN DAN KEBERSIHAN UNTUK 
KANAK-KANAK SEKOLAH
 

l ICRC dan PBSMM bekerja rapat dengan Jabatan Kesihatan 
Negeri Sabah dan Kementerian Pendidikan dalam usaha 
menjalankan aktiviti kesedaran kesihatan dan kebersihan 
kepada sekolah rendah seluruh Sabah.

l Matlamat sesi ini adalah untuk meningkatkan pemahaman 
tentang kebersihan dalam kehidupan seharian untuk 
mencegah penularan penyakit yang boleh dicegah seperti 
penyakit bawaan air dan penyakit berjangkit yang lain.

l Pada tahun 2016, penyertaan dalam sesi ini telah meningkat 
hampir dua kali ganda berbanding tahun yang sebelumnya. 
Sehingga kini, 15 buah sekolah rendah telah menyertainya 
dengan penglibatan lebih daripada 1,519 pelajar sekolah dan 
45 orang guru.

PERSATUAN BULAN SABIT MERAH 
MALAYSIA (PBSMM), NEGERI SABAH 
PBSMM mula bertapak di Sabah sejak 1948 lagi apabila Palang 
Merah British membuka Cawangan Borneo Utara di negeri ini. Kini, 
PBSMM wujud di setiap pelusuk negeri dan bergerak aktif di dalam 
kerja-kerja kebajikan dan aktiviti respon bencana, dengan 
memberikan bantuan asas kepada komuniti yang rentan. 
Bekerjasama dengan pihak berkuasa, para sukarelawan daripada 
22 daerah PBSMM telah memberikan pertolongan cemas ketika 
banjir dan kebakaran, serta bantuan lain seperti penginapan 
sementara, selimut dan pakaian mengikut keperluan. PBSMM 
Sabah juga menjalankan program komuniti dan kesihatan yang 
merangkumi pertolongan cemas, perkhidmatan ambulans, kempen 
derma darah, pembangunan belia dan program alam sekitar. 

Jawatankuasa Antarabangsa Palang Merah (ICRC) adalah sebuah 
organisasi yang bebas dan berkecuali. Bersama dengan Persatuan 
Bulan Sabit Merah Malaysia (PBSMM), ianya telah memulakan kerja 
di Sabah sejak 2013, berusaha untuk memenuhi keperluan dalam 
kalangan komuniti rentan dan mempromosi prinsip kemanusiaan 
dan Undang-undang Kemanusiaan Antarabangsa (UUKA). ICRC 
menyelaras dan bekerjasama dengan daerah-daerah PBSMM 
seluruh Sabah, pihak berkuasa tempatan seperti jabatan penjara 
dan pasukan keselamatan, serta golongan akademik dan 
masyarakat madani.  

MEMPROMOSIKAN UNDANG-UNDANG 
KEMANUSIAAN ANTARABANGSA (UUKA)

 

l ICRC bekerjasama dengan Majlis Keselamatan Negara, 
Angkatan Tentera Malaysia (ATM), Polis Diraja Malaysia (PDRM) 
dan Kawasan Keselamatan Khas Pantai Timur Sabah (ESSCOM) 
untuk menyebarkan dan meningkatkan pemahaman 
mengenai peruntukan-peruntukan penting dalam UUKA serta 
amalan dan norma kemanusiaan yang lain. Sesi perbincangan 
menyentuh keperluan kemanusiaan mereka yang mungkin 
terjejas akibat keganasan atau penggunaan kekerasan.

l ICRC telah mengendalikan beberapa bengkel dan 
mempertingkatkan dialog bersama komandan dan pegawai 
ATM, pegawai kanan PDRM, Ketua Polis Daerah dan pegawai 
ESSCOM.

l ICRC juga telah dijemput oleh beberapa universiti di Sabah 
untuk memberikan syarahan tentang UUKA dan menyebarkan 
pengetahuan tentang prinsip kemanusiaan di Universiti 
Malaysia Sabah (UMS), Universiti Teknologi MARA (UiTM) dan 

Kolej Universiti Sabah. Para pelajar dan masyarakat madani 
juga menyertai Pertandingan Penulis Muda Kemanusiaan 2016 
yang dianjurkan bersama oleh ICRC dan Kelab Akhbar 
Kebangsaan Malaysia. 

l Pelajar-pelajar dari Fakulti Kemanusiaan, Sastera dan Warisan 
UMS juga mengambil bahagian dalam pertandingan tahunan 
kedua simulasi main peranan UUKA anjuran ICRC dan Universiti 
Kebangsaan Malaysia (UKM).

KERJA KAMI DI DALAM PUSAT TAHANAN 

 

l ICRC telah melawat mereka yang dilucutkan kebebasan di 
penjara dan pusat tahanan imigresen di seluruh Malaysia 
termasuk Sabah. Lawatan hanya tertumpu kepada keadaan 
tempat tahanan dan layanan kepada para tahanan termasuk 
dari segi teknikal seperti kesihatan, air dan tempat tinggal.

l ICRC berusaha mempertingkatkan perbincangan dua hala 
secara sulit bersama pihak berkuasa. Justeru, ICRC telah 
bekerjasama erat dengan Jabatan Penjara dan Majlis 
Keselamatan Negara untuk melawat mereka yang telah 
dilucutkan kebebasannya di Pusat Tahanan Sementara (PTS) 
dan penjara. 



 248 sukarelawan PBSMM dari

 17 daerah PBSMM & 

 435 penduduk kampung dari 

 29 kampung 

 telah dilatih dalam pertolongan cemas

Penduduk kampung menerima latihan asas pertolongan cemas.

Promosi kesihatan dan kebersihan kepada pelajar sekolah rendah.

Pelajar duduk dengan penuh perhatian dalam salah satu sesi.

ICRC Kota Kinabalu 
c/o Persatuan Bulan Sabit Merah Malaysia Negeri Sabah
Lot No.2, Jalan Matahari 2
Kompleks Badan-badan Sukarela
KM4, Jalan Tuaran
88802 Kota Kinabalu, Sabah
Tel/Faks: +6088 254463

